
Intervista dal president partint
Chasper Pult cun sasez

Pertge avevas ti deeidi da surpigliar la responsabladad per la LR avant
5onns?

La LR è in'instituziun che mussa fitg bain co che las veglias furmas pon
tschiffar novs euntegns. La dinamica dal moviment rumantsch parta en
blers reguards da la LR. Per regia vala il euntrari: Las organisaziuns
frenan. La LR però dat impuls e metta en moviment.

Tge atmosfera regna en la Chasa rumantscha?
Giudim è il pli impurtant: Las scolinas rumantschas èn il simbol ch'il
rumantsch dependa e vegn a depender er en avegnir dals uffants
rumantschs.
II plan d'entrada è la carta da visita: II secretariat - tranter contabilitad
ed il magasin da cudeschs sco pitgas solidas da la LR - fa sentir mintga
visitader/visitadra ch'i vegn lavurà, mintgatant sut cundiziuns hecticas,
ma adina en moda effizienta.
L'emprim plaun è pli misterius: Là vegnan creadas sendas linguisticas,
là vegn lavurà en rumantsch sin MS-DOS per translaziuns e correcturas,
ils pleds novs vegnan stgaffids, ed en il labor d'alchemia dal rumantsch
grischun crescha la banca da datas di per di.
E sut il tetg viva ina famiglia sutsilvana che na sa lascha betg disturbar
da tut il travasch.

Fz'ssi da donar il secretari da la LR?
Per tschertas da sias qualitads fissi da dir gea. Bernard Cathomas è avert
per mintga proposta, per mintga project. El na perda betg il curaschi, er
sehe las cundiziuns n'èn betg adina favuraivlas. Sustegnair quai che vul
crescher, quai è il princip biofil che furma l'ensaina da la LR - ed ils
collavuraturs san appreziar quai. Ma cun quai che clonar è il euntrari da
biofilia stuain nus ans limitar sin in.

E la suprastanza ina cumpagnia da „seccaballis"?
Ils suprastants represchentan ils interess regiunals ed èn perquai in bun
correctiv per che la LR na daventia betg in'instituziun centralistica.
Mintgatant datti discussiuns lungas per chattar in bun compromiss, ma
l'atmosfera è construetiva. Dapi che la quota da dunnas è vegnida
introdueida senza ch'ils novs Statuts euntegnian ina tala è l'atmosfera
da lavur differenta, tenor mia opiniun anc meglra.

Tge has ti introduci da nov en la lavur da suprastanza?
L'adiever da la flip-chart per analisar problems. 5



Tge lavur pudess far ina persuna che presta ses servetsch civil en la LR?
Far urden en la biblioteca che crescha ad in crescher.

Es ti cuntent cun il svilup en la Rumantschia?
Jau cuiss als fundaturs ed a tut quels ch'han lavurà pli baud per la LR
ch'els pudessan seguir quai ch'è capità l'onn 1996 cun tut ses terms
marcants.

Tge cussegl das ti al nov president?
Dad ir mintgatant er sin il plaun sura e dad envidar la regenza en
Chasa rumantscha.

